FIL

IN THE TRADITIONAL RIGHTS COURT MAR 267wy 10—
OF THE ut
REPUBLIC OF THE MARSHALL ISLANDS

ASST. CLD 1S
REPUBLIC OIF'II:}EIBEA CI(.)IR}TND.?

AMON TIBON (attorney in-fact for ) H/C CIVIL ACTION 200-122
LESLIE TIBON)

Plaintiffs,
Vs,

HEMMY HISIAH AND GEORGESTION

)

)

)

)

)

} LEMNAK IM UAAK EO AN TRC EO
MOLIK (aftorney in-fact for )

)

)

)

)

)

)

)

MIAM MOTTELANG),
Defendants,
Vs.

ESKAIA deBRUM (attorney in-fact for
CARMEN SAMSON,) )

)
Intervenor )
)

RO UAAN PANEL EO: Walter K. Elbon
Presiding Judge, TRC

Nixon David
Associate Judge, TRC

Grace Leban
Associagte Judge, TRC

JIKIN RONJAKE EO: Majuro Courthouse

RAN IN RONJAKE KO:  January 23, 24, 25, 26 and January 29, 2018

IAKWELEL KO IKOTAN PARTY KO:
Dri abnono eo ¢j ba bwe Teron Weto ] juon imon aje (gift land) non Nejia jen Iroij Joab Jakeo, ak

einwot juon katleb.
Ekkar nan melele ko, Nejia ear erra im jiban Iroij Joab eo me ear Iroij in Teron Weto ilo ien eo ear
komman ekajet im ronjake ko ikkijen combined Civil Action No. 1. Im kin un in Iroij Joab ear

boktok Nejia jen Anil Island, Majuro Atoll, im kamnak e ion Teron Weto.

Dri Jumae Abnono ro rej ba bwe Teron Weto ej imon ninnin jen Laburbur non kora eo eritto nejin,
Limewa. Ekkar non melele ko an ri jumae abnono ro, rej ba bwe Laburbur ear lelok imon ninnin in
non wot lio nejin eritto, Limewa, im jab non lieo edrik, Lijuep, kinke juon wot eo jemen Lijuep.
Rej bareinwot ba bwe Limewa ear menunak non Arno im bed tok wot ie, botab lomaro nejin,
Abisay im Jiblok rekar komaron leo erito nejin Lijuiep, naetan Aijak bwe en wonmanlok wot im
lale jabdrewot makitkit ko ikijen bwirej ilo Teron Weto ilo an Limewa im ro nejin ber tok wot
Arno im itok wot non Teron jen ien non ien. Im tok alik rej ba bwe Labi im Clarence, emaan ro
nejin Nejia rar bok maron ko aer non lale jabdrewot makitkit ko ikijen bwirej ion Teron Weto jen

kora ro nejin Limewa, Neti im Katrina.

Intervenor ro rej ba bwe Teron Weto ¢j imon bwij. Rej erra ke ear juon imon ninin jen Laburbur
non kora ro nejin ruo, Limewa im Lijuieb, im alkin ear oktak im imon bwij ilo an kar ro nejin
Lijuiep jolet maron laltak non rainin. Rej bareinwot ba bwe Limewa, kora eo eritto, ear etal

nan Amo im ear lelok maron eo ilo Teron Weto nan Lijiuep. Limewa ear jokwe wot Arno im
mej im kallib wot ilo Arno ak Lijuiep im ro nejin rar ber wot im jokwe ilo Teron Weto, Majuro.
Rej ba bwe Nejia ear jako ak mej ilo kar 1955 im emaan eo jatin etan, Issac ak Aijak. TT Land
Determination 1958 ear walok etan Aijak einwot alap an Teron Weto. Rej bar claim bwe elkin

Ajjak ear etal maron in alap eo nan Rikina, kora eo nejin Ruth, elkin Rikina kar Lida im elkin

Lida ear etal non Jelke Jenre, kora eo nejin Dorcus im elkin ear etal nan lomaro nejin Nejia, Labi,

Clarence, Isao im Charles Tibon.

KAJJITOK KO KAR LITOK NAN TRC PANEL EO BWE EN UAAKI:
Kajjitok: Ikotan armej rein, dri abnono Amon Tibon ilo etan Leslie Tibon, dri jumae
abnono Georgeston Molik im Eskeia deBdrum ilo etan Carmen Samson, won

eo ejimwe im jejet ekkar nan mantin Marshall bwe en kabjor maron eo an

Alap nan Teron Weto?
Uaak: Carmen Samson
Kajjitok: Ikotan armej rein, dri abnono Amon Tibon ilo etan Leslie Tibon im dri jumae

abnono eo Emmy Hisiah ilo etan Miam Mottelang, won eo ejimwe im jejet
ekkar nan mantin Marshall bwe en kabjor maron eo an Senior Dri Jerbal nan

Teron Weto?

Uaak: Leslie Tibon

MELELE KO IM UAAK KEIN REJ BEDBED IOER:

Ilo kar ien ronjake e¢ ear wor naan in kamol ko im kein kamol ko kar jaki mantak nan ro vaan
panel eo. Party kein aclep rar jaki mantak kein kamol ko aer ilo naan jen rikamol ro aer im
bareinwot paper ko non kamol naan ko aer, einwot menmenbwij, kalimur, im ko aeiorlakwot.
Ilo nan in kamol ko aer ear alikar bwe aoleb ro ilo party kein rar kwalok ke rej

juon wot. Menmenbwij ko im kar buki einwot kein kamol, Defendant Exhibit-C,

Intervenor Exhibit-12, im Plaintiff Exhibit-A (eo im ear wor jumae bwe elikjab ak ejjab



un kibdren) rej kalikar bwe rein ilo party kein rej juon wot jino jen iben Limewa im kora eo jatin
Lijuep. Nejia ear jako ilo 1955 eo, jilu iio moktalak je an kar koman TT Determination of Land
Ownership eo an Majuro Atoll (Defendant’s Exhibit B/Intervenor’s I5). Aijak, emaan eo jatin
Nejia ej walok etan ilo Determination of Land Ownership eo an Majuro Atoll 1958. Menin ¢j
kalikar bwe ear alab non Teron Weto alkin kar Nejia, kora eo jein. Ear ejelok ro uwaan nejin
Limewa ear jumae wawen in. Ilo kar naan in kamol ko an dri jumae abnono Hemmy Hisaiah ear
kwalok bwe Limewa ear menunak non Arno im belek juon Iroij in Amo. Ear jab bar jeblak tok nan
Majuro ak ear jako im kallib wot ilo Arno Atoll. Intervenor exhibit I-7, ej kwalok bwe Rikina,
kora eo nejin Ruth ear sign enwot juon alab ilo pepa in komelim an Bilimon Amram kalok juon ian
imon wia ko an ion Teron Weto. Rikina ej kora eo nejin Ruth, im Ruth ej nejin Lijuep, im eritto

jen Nejia im Ajjak.

ETALE EO:

Elkin kar etale melele ko ikkijen naan im kein kamol ko jaki mantak jen party kein jilu ilo ien
ronjake ko, panel eo ekar loc bwe Teron Weto ¢j imon Bwij. Emol bwe ear imon ninnin jen
Laburbur nan Limewa im kora eo jatin Lijuiep, ijo wot ke manit ej ukot manit im jidrak in bwij
ear jino iben ro nejin Lijuiep einwot ke Limewa ear menunak im ber tok wot Arno im kar jab bar
roltok nan Teron Weto. Ewor ro nejin Limewa einwot emaan ro, Jiblok im Abisay, rej konan etal
itok ikotaan Majuro im Armo im jokwe ilo Teron Weto. Enwot jet businessmen ear wor aer
warehouse in mweik ko aer rar ekal ion Teron. Ear bareinwot wor melele ko ke ne erro ej itok nan
Majuro rej etal nan ibben.Nejia. Mene ear wor melele ke Abisay im Jiblok rar boktok Aijak jen

Laura im kemaron e bwe en enwot juon alab non Teron, ak ear ejelok melele ke Abisay im Jiblok

rar kajeon claim i maron eo an alab ion Teron.

Berber ion melele kein im kein kamol kein, panel in ear loe bwe Teron Weto €j imon bwij jino iben
ro nejin Lijuiep enwot an kar Limewa im ro nejin ber tok wot Arno. Berber ijin berber ijon Limewa
im ro nejin reber Arno ak Lijuep im ro nejin rar wonmaniok wot im kojbarok maron kein an alab
im drijerbal ion Teron Weto. Ejimwe im jejot bwe Rikina en kar kabjor maron an alab einwot ke
ej nejin Ruth, kora eo eritto jen Nejia im Aifjak.  Alkin Rikina ear etal non Lida enwot an alikar
ilo Intervenor exhibit I-9. Alkn Lida ear etal non Jelke enwot an walok ilo kein kamol I-10, im
alkin Jelke ear etal maron eo an alab non emaan ro nejin Nejia, im rej Labi, Clarence, Isao im
Carlos, enwot aer ber wot ilo line eo an ro nejin Ruth im Tokoj, kora ro jein Nejia im Aijak im
ekkar im jejjot non mantin Marshall. Panel eo ear loe bwe ear jab bwe kein kamol ikijen melele eo
ke Teron ej imon aje non Nejia im ro bwijin. Elane ear jimwe melele in inem ro bwijin Ruth,
Tokoj reban kar maron bok maron in alab, im Aijak eban kar bareinwot kabjor maron eo an alab
einwot an walok ilo kein kamol D-B im I-5 ak Determination of Land Ownership eo an Majuro
Atollilo 1958. Elane jenaj bar lale melele eo jen ri jumae abnono ro, jej loe bwe ro lak imaan rar
kile rein bwijin Lijuiep bwe rej juon wot im maron ko ion Teron Weto reber ibeor. Ejerbal manit
in, berber ijin berber ijon. Mene Limewa im ro bwijin rej ber tok wot Arno ak rein ilo bwij eo
edriklak reber ion Teron non erwoj jimor. Ro nejin Limewa rar jab jumaik an rein nejin Lijuiep
kabjor maron ko ion Teron ak rar kotlok bwe ren kojbarok maron kein non erwoj enwot ke rej juon

wot.

Berber ion melele kein, Panel eo ¢j kile im loe bwe ekkar im jejot bwe Leslie Tibon en kabjor



maron eo an senior dri jerbal lo tore in enwot ke ej nejin maan, im bareinwot kin tomak in ke
maron ¢o an dri jerbal ear etal non rein nejin maan im rej bwijin Lijuep enwot aer kar ber wot ion
Teron Weto, im jerbale kab kojbaroke non erwoj. Panel eo ej bar kile im loe bwe ekkar im jejot
bwe maron eo an alab rainin en etal non Carmen Samson enwot an alikar lo menmenbwij eo bwe
e eo imaan ilo ebeben eo an im ¢j nejin kora. Im mekarta ro bwijin Limewa rar ber im amnak ion
Arno ilo elon tore ko, ak maron ko aer ion Teron Weto rej ber wot im renaj maron kabjor maron an
alab ilo tore eo ekkar bwe ren kabjore ekkar non lajrak eo ilo menmenbwij eo an bwij kein an

Limewa im Lijuep.

Dri Kamol an Dri Abnono:
1. Betty Imaikta
2. Tellong Toring

3. Amon Tibon

Dri Kamol an Dri Jumae Abnono:
1. Emmy Hisaia

2. Miam Motellong

Dri Kamol an Intervenor:
1. Eskaia deBrum
2. Elita Lang
Kein Kamol an Dri Abnono:

a. Genealodgy of Plaintiff



b. TTOPI ownership of land, Majuro Atoll

¢.  Plaintiff release of ownership

d. Application of David Hisiah

e. LRA objection application of Charles Tibon
f. LRA determination application 104

Copy of Civil Action No. 001

Kadkad im maron

—

Dynasty and land rights of Jebdrik

j. Genealogy of Rilotobo

k. Copy of lease for Tur weto

1. 9/10/70 TTPI right of way agreemen

m. Land Lease Tur Weto

n. Kajjimwe ko nan bujen ekkal im kojerbal burej in
0. Certificate of Death (COD) for Rongtok Langkieo
p. COD of Jelik Jijam

q. Affidavit of Crimison Hoseiah

r. Land agreement

s. Stipulation and Order of dismissal CA 2005-022
Kein Kamol and Dri Jumae Abnono:

a. Genealogy Chart of Lijabto (Emaan ro nejin Lijabto)
b. Genealogy Chart of Lojaurok, Eonmaj, Tero

c. Genealogy Chart of Lenkwadrik



d. TTOPI Ownership land, Majuro Atoll

e. Land owner consent

Kein Kamol an Intervenor:
I-1. Genealogy of Lijebto
I-2. Genealogy of Lenkwadrik
[-3  Genealogy of Lijuiep
[-4  COD for Nejia
I-5  TT Ddetermination of land ownership, Majuro Atoll
I-6  COD for Aijak (Issac)
I-7 Bilimon land lease
I-8 COD Joab Jakeo
1-9 Land lease agreement of Liki Labi
I-9-1 COD Lida Eddward
[-10  Payment\
I-11 Kalimur
[-12 COD Jelke
I[-13 MALG lease
I-13-1 COD Isao Tibon
I-14 Motion CA 1990-172
I-15 Summon and complaint CA 05-082

[-16 COD Charles Tibon



1-17 Deed of sale

I-18 Power of attorney, Leslie Tibon

WAWEN KO JET PANEL IN EJ LOI BWE AIKUJ BAR KONONO KAKT:

Panel in ¢j kile bwe Laburbur ear watok Lijuep bwe ej kanin lujen mekarta ear wor melele ko ronjaki jen
rikamol ro. Ej bar alikar an kar Limewa bareinwot watok Lijuep bwe ¢j jatun ilo an kar lelok aoleb maron
ion Teron bwe en wonmanlok wot kaki im kojbaroki ilo an ber Arno Atoll. Panel in ear bar kile bwe elane
Teron ear etal wot non Nejia im ro bwijin inem Aijak im ro bwijin Ruth im Tokoj reban kar maron kabjor
maron an alab enwot an kar walok ilo kein kamol ko. Ilo wawen in, Panel eo ej kile im kamol bwe Teron
Weto ej imon bwij im rein uwaan bwij kein ruo an Limewa im Lijuep ewor aerwoj maron non jokwe im
amnak ilo acnoman im jokane ie. Ijo wot ke ewor ro imaan non er im ren jerbal iben dron, lale dron, im

kautej dron einwot ke ej manit eo imaantata im gjejot im jimwe letok jen eo rikomanman.

Dated:

Walter K. Elbow
Presiding Judge, TRC

P~

Nixon David
Associate Judge, TRC

@

Grace Leban
Associate Judge, TRC




